
GOUVÈNÈ CUOMO LANSE YON PWOGRAM ANKOURAJMAN KOUPON KAMYON $19 MILYON POU FÈ 

PWOMOSYON MACHIN ELEKTRIK 

 

Pwogram pou Diminye Kou Kamyon Elektrik toupatou nan Eta a ak pou pote Kamyon Sitèn Altènatif 

ak Ekipman pou Rediksyon Emisyon Dyezèl nan NYC 

 

Gouvènè Andrew M. Cuomo te anonse jodi a yon Pwogram Ankourajman Koupon Kamyon New York $19 

millyon (New York Truck Voucher Incentive Program) pou ankouraje acha kamyon komèsyal elektrik ki 

mache ak batri ak tou lòt transpò ki pa konsome anpil enèji, tankou kamyon gaz natirèl ibrid ak konprese.  

 

Pwogram koupon kamyon an pral gen ladann de finansman koupon:  $9 milyon pou bon kamyon elektrik 

ki mache ak batri nan 30 konte toupatou nan eta a ki pa respekte nòm antipolisyon federal yo, sitou nan 

sid New York, Capital Region ak rejyon Lwès New York; ak yon fon koupon kabiran altènatif $10 milyon 

pou New York City, ki gen ladann tou gaz natirèl konprese, machin elktrik ibrid ak motè diezèl modènize 

ak ekipman kontwòl emisyon yo. 

 

“Pwogram Ankourajman Koupon Kamyon an se yon lòt etap enpòtan Eta New York franchi pou l 

respekte nòm antipolisyon yo,” te deklare Gouvènè Cuomo. “Pwogram sa montre angajman Eta a pou l 

devlope, ankouraje, ak enplemante nouvo mezi ki diminye emisyon ak anprent kabòn nou. Lè nou 

konsantre sou teknoloji transpò modèn, tankou machin elektwonik ak ibrid, nou kreye kominote pi 

pwòp kote nou ka viv ak travay.”  

 

New York State Energy Research and Development Authority (NYSERDA) ap jere pwogram lan ak 

finansman ki soti nan pwogram federal Congestion Mitigation and Air Quality (CMAQ) epi nan kad yon 

patenarya ak New York State Department of Transportation ak New York City Department of 

Transportation (NYC DOT).  

 

Pwogram lan konsènen kamyon kategori 3 rive 8, ki gen ladann gwo pikòp, van livrezon, fougon, traktè 

remòkè, otobis, kamyon fatra ak kamyon konstriksyon, tankou  kamyon siman ak kamyon bèn. Nan kad 

pwogram lan, NYSERDA te apwouve fabrikan veyikil, konsesyonè, ak founisè ekipman modèn ki pral 

resevwa koupon yo; sa ki pèmèt yo pase sou tout prim ankourajman yo nan yon pi bon pri pou achtè. 

Koupon kamyon elektrik ap disponib nan kòmansman jounen an ak koupon yo aksepte pou acha veyikil 

kalifye ki respekte enstriksyon pwogram lan. Koupon kabiran altènatif la ak finansman modènizasyon 

motè diezèl pou NYC pral soti nan fen out ak septanm, respektivman.  

 

Anons jodi a konplete pwogram Governor’s Charge NY lan, ki espere stimile demann ki genyen pou EV ak 

envestisman nan enfrastrikti, epi gen ladann finansman kap soti nan NYSERDA,  New York Power 

Authority a ak kredi enpo. Gouvènè  Cuomo mande Public Service Commission (PSC) a revize politik ak 

regleman ki egziste yo pou garanti evolisyon mache veyikil elektwonik la nan New York.  

 

“Anba lidèchip Gouvènè Cuomo, New York ap fè transpò ki gen pou wè ak biznis ak gouvenman pi pwòp 

ak pi abòdab,” te deklare Francis J. Murray Jr., Prezidan ak Direktè Egzekitif, NYSERDA “Grasa 

pwomosyon kamyon elektrik ak lòt solisyon transpò ki pa konsome anpil enèji, Eta a ap diminye 

depandans li sou petwòl etranje pandan l ap ankouraje minisipalite ak biznis rantre nan teknoloji 

transpò ki bon pou anviwonman.” 

 

Sektè transpò a responsab pou twaka konsomasyon petwòl nan peyi a ak 40 pousan emisyon gaz ki gen 

efè sè nan New York, kidonk diminye emisyon atravè machin ki gen konsomasyon altènatif epi amelyore 

pèfòmans kamyon diezèl ka gen yon enpak enpòtan. NYSERDA estime pwogram sa ta kapab ankouraje 

acha ouben modènizasyon 1.000 kamyon fèb emisyon nan zòn eta a ki gen plis polisyon an. 

 

“Gouvènè Cuomo rekonèt transpò se kle nan kwasans ekonomik epi nouvo pwogram koupon sa se pi 

bon egzanp ki genyen sou sa,” te deklare Komisyonè State Department of Transportation a, Joan 

McDonald. “Grasa Itilizasyon  finansmans Congestion Mitigation and Air Quality Improvement Program 

lan, pwogram sa pral amelyore kalite lè a, konpayi kap bay prim ankourajman pou achte machin kabiran 

altènatif epi sipòte biznis kap devlope epi kap kreye dyòb nan Eta New York.” 

 

“Envestisman sa yo deja ede plizyè douzèn konpayi opere flòt pi vèt nan lari New York City,” te deklare 

Komisyonè NYC DOT, Janette Sadik-Khan. “Grasa nouvo infizyon sa nou kapab vanse pi lwen jounen jodi 

a epi konvèti yon lòt 500 kamyon nan teknoloji pi pwòp pou yo kenbe New York sou wout kap amelyore 

ekonomi an ak sante tout Nouyòkè.” 

 

Detay pwogram lan: 

• $9 milyon disponib kounye nan koupon $60.000 ki ka itilize nan konpayi, òganizasyon ki pap fè 

pwofi ak òganizasyon gouvenmantal onivo eta  ak lokal pou yo achte kamyon ak bis elektrik. 

Prim ankourajman sa disponib nan 30 konte nan eta a ki pa respekte Nòm Antipolisyon Nasyonal 

la epi li se pou kamyon elektrik ki opere ak batri kategori 3-8 sèlman. NYSERDA te apwouve 

fabrikan ekipman elektrik k ap patisipe nan Truck VIP  a tankou AMP Trucks Inc., Boulder Electric 

Vehicle, Electric Vehicles International ak Smith Electric Vehicles,  

• $6 milyon pral disponib nan koupon $40.000 pou acha ouben lokasyon Gaz Natirèl Konprese 

(Compressed Natural Gasl,CNG), kamyon elektrik ibrid ouben kamyon elektrik ki mache ak batri 

nan Vil New York. Prim ankourajman sa gen n tou reyalimante yon kamyon dyezèl ak CNG. 

Finansman an ouvri pou tout flòt prive ak sa ki pap fè pwofi ki baze epi kap opere 70 pousan tan 

li nan Vil New York, epi pral disponib apati mwa out. Yon lis fabrikan k ap patisipe pral disponib 

nan lansman pwogram lan. 

• $4 milyon pou kouvri jiska 80 pousan acha ak enstalasyon ekipman rediksyon emisyon sou 

kamyon dyezèl pwa mwayen ak lou tankou filt patikil dyezèl. Finansman an ouvri pou tout flòt 

prive ak sa ki pap fè pwofi ki baze epi kap opere 70 pousan tan li nan Vil New York, epi pral 

disponib apati mwa septanm. 

 

Yo te chwazi CALSTART, yon òganizasyon ki pap fè pwofi eki te konsantre l sou kwasans sektè teknoloji 

transpò pwòp la, pou l ede NYSERDA jere pwogram koupon an.  

 

“Nou kontan anpil pou opòtinite sa nou genyen pou n asosye ak NYSERDA, NYSDOT la, ak vil New York 

pou reyisit pwogram sa” te deklare John Boesel, Prezidan ak Direktè Egzekitif CALSTART. “Pwogram 

ankourajman Eta a tankou sa Gouvènè a devlope a gen yon gwo enpak epi vreman ede pirifye lè a, 

anpeche chanjman klima, epi mennen inovasyon nan sektè veyikil komèsyal,” te deklare Boesel.  

Pou jwenn plis enfòmasyon sou New York Truck-Voucher Incentive Program lan, vizite https://truck-

vip.ny.gov/. 

 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


